TATA PANGIBADAH MINGGU
GKJ BANDAR /'\
Minggu, 23 Agustus 2026 /9\

Tema: “Wantun Nggayuh Putusan
Kang Bener”
(Hij au) GKJ Bandar

Pasamuwan nyawisaken dhiri lumebet pangibadah Minggu.
Lonceng konsistori 1x.

Pandonga konsistori (pancawisan pangabekti).

Lilin pangibadah kasulet dening pradhataning pasamuwan.
Lonceng katabuh 3x. Pasamuwan jumeneng.

PL ngaturaken sugeng rawuh dhumateng pasamuwan.

GUYUB, GIYAT

TIMBALAN PANGIBADAH (Jumeneng)

PL: Pasamuwan ingkang dipuntresnani déning Gusti, pangucap sokur Kkita
unjukkaken wonten ing ngarsanipun Gusti Allah ingkang paring kanugerahan
dhateng kita lumantar nagri Indonesia ingkang endah. Wonten ing pangibadah
menika, kita kaemutaken dhateng tanggel jawab kita kangge ngrimat gesang
tetunggilan, ngupadi kaadilan saha nresnani sedaya tiyang tanpa beda-
bedakaken. Sumangga kita nyawisaken dhiri kangge ngabekti dhateng Gusti
ingkang tansah makarya ing sauruting lelampahan bangsa Indonesia.
Sesarengan kita ngrepekaken KPJ 362:1, 2 “Ing Satengahing Bebrayan
Agung”

U: (ngidungaken KPJ 362:1, 2 “Ing Satengahing Bebrayan Agung”)

VOTUM

PS: Sumangga sami lumebet ing pangibadah minggu punika ing manah kita samia
ngusik bilih: “Pitulungan kita punika pinangkanipun saking Pangéran Y¢éhuwah
ingkang nitahaken langit, bumi, lan saisinipun, lan ingkang setya ngrimati
pakaryan astani-Pun.”

U: (ngidungaken KJ 478c amin 3x)

SALAM

PS: Sih rahmat lan tentrem rahayu saking Allah Rama kita, lan saking Gusti kita
Yésus Kristus wontena ing panjenengan sadaya.

U: Wonten ing panjenengan ugi.

PAMBUKA

PL: Pasamuwan ingkang dipuntresnani déning Gusti, sajarah bangsa kita nyathet
bilih kamardikan Indonesia menika lair saking reroncenipun kaputusan-
kaputusan ingkang tuwuh saking sikep wantunipun para pahlawan saha

pejuang. Tetep mendel lan rumaos sekeca wonten ing wekdal penjajahan, utawi

wantun nemahi resiko kangge kamardikaning bangsa. Para pahlawan saha
pejuang milih kaputusan ingkang leres supados bangsa Indonesia nampi
kamardikanipun, senadyan ngetohaken bandha lan nyawa.

Ing dinten menika, ing satengahing jaman ingkang sangsaya ruwet, Gusti
mapanaken kita wonten ing bumi Nusantara, mboten supados dados tiyang
ingkang ajrih. Kita kautus supados wantun mratelakaken bebener, wantun
nuwuhaken kaadilan, saha wantun mendhet kaputusan ingkang leres kangge
kasaenanipun bangsa. Sanadyan kaputusan menika mboten populer utawi
wonten resikonipun. Taksih kathah pakaryan saha tanggel jawab kita kangge
nggayuh kamardikaning Indonesia ingkang sajati. Kanthi kebaking kabingahan,
sesarengan kita ngluhuraken asmanipun Gusti kanthi ngrepekaken KPJ 11:1, 2
“Kula Ngaturken Sembah”

U: (ngidungaken KPJ 11:1, 2 “Kula Ngaturken Sembah”

PANGAKENING DOSA

PL: Pasamuwan ingkang dipuntresnani déning Gusti, kita asring ngadhepi pilihan
mbelani prekawis ingkang leres, nanging kita langkung milih mendel awit ajrih
dipun tampik deneng tiyang kathah. Kita asring meninge tumindak daksiya, ing
papan panyambut damel utawi ing satengahing pasrawungan, nanging kita
langkung milih nyingkir awit ajrih dhateng resikonipun.
Menawi kita saestu blaka, kadangkala kita dados tiyang ingkang ajrih.
Langkung milih mendel utawi manut dhateng kahanan ingkang boten leres awit
menika dhatengaken raos sekeca. Kita mboten wantun mendhet putusan
ingkang leres cunduk kaliyan karsanipun Gusti. Kita sampun kelu dhateng
jagad satemah kita kecalan identitas minangka sarem lan pepadhang kangge
bangsa menika. Mila sumangga kanthi andhap asoring manah, kita
ngeningaken dhiri kangge ngunjukaken saben dosa lan panerak kita wonten ing
ngarsanipun Gusti.
Sumangga kita dedonga:
Dhuh Gusti, samangke kawula sami nelangsa. Awit bangsa kawula
nandhang kasisahan, mboten namung amargi patrap tumindakipun tiyang-
tivang duraka, ananging ugi mendelipun tiyang-tiyang ingkang sae awit
mboten wantun ngupadi putusan ingkang leres. Nyuwun sih kawelasan
Paduka, awit kawula minangka tiyang pitados, ugi mendel kemawon. Kawula
ajrih nyuwantenaken kaadilan lan kabeneran, awit namung mburu
kapentingan dhiri. Kawula mboten kepingin rugi, kecalan jabatan, punapa
dene katampik ing pasrawungan. Nyuwun sih kawelasan Paduka, awit
gesang kawula taksih tebih saking karsa Paduka. Dhuh Gusti mugi melasi
kawula. Paduka karsaa mulihaken gesang kawula. Amin.

U: (ngidungaken KPJ 98:1, 3 “Wong Kang Kamotan Dosa”)



PAWARTOS SIH-RAHMAT (Jumeneng)

PS: Tumrap saben tiyang ingkang nelangsani dosa-dosanipun, Gusti Allah ingkang
Mabhaasih karsa paring sih pangapunten. Tampenanan pawartos sth rahmat
peparinge Gusti kados ingkang sinerat wonten ing Efesus 1:7-8:

“Srana sédané Sang Kristus kita wis dimerdikakaké; kuwi tegesé dosa kita
wis kaapura. Iba gedhéné sih-rahmaté Allah, sing kaparingaké marang kita
kanthi luber, lan tumindaké manut pangerten lan kawicaksanané”

Makaten pawartos sih-rahmat saking Gusti.

U: Puji sokur konjuk Gusti!

PS: Sumangga sami jawat asta né¢lakaken salaming tentrem rahayu.

U: (Ngidungaken KPJ 460: 1 “Tentrem Raharja” 2x)

KIDUNG KESANGGEMAN
U: (ngidungaken KPJ 136:1, 4 “Rahayu Wong Wedi Asih”)

PELADOSAN SABDA (Lenggah)
PS: (Pandonga Nampi Sabda)
PS: (Maosaken Matius 16:13-20). Makaten Sabdanipun Gusti. Rahayu saben

tiyang ingkang mirengaken dalah netepi dhawuhipun Gusti. Hal¢luya.
U: (ngidungaken KJ 473b “Halleluya 3x7)

Wedharing Sabda
Wekdal Ening

PANGAKENING PITADOS(Jumeneng)

MI1: Sesarengan kaliyan pasamuwanipun Gusti Allah ing sauruting sujarah
pakaryan kawilujengan, sumangga kita kekahaken malih kapitadosan kita
kanthi nglairaken Pangakening Pitados Rasuli.

U: (sesarengan nglairaken Pangakening Pitados Rasuli)

PANDONGA SAFAAT (Kapungkasan Donga Rama Kawula)

PISUNGSUNG (Lenggah)

M2: sumangga kita ngunjukaken pangucap sokur lumantar pisungsung ingkang sae
saha kanthi tulusing manah. Sabda Pangandikan-Ipun Gusti wonten ing Efesus
5:20 dados tetales pangucap sokur kita ingkang mekaten pangandikan-Ipun:
“Tansah padha saosa sukur marang Gusti Allah, Sang Rama, tumrap

samubarang, ing Asmané Gusti kita Yésus Kristus.”
U: (ngidungaken KPJ 179:1, 2 “Pisungsung Kagem Gusti”)

Pandonga Pisungsung (Jumeneng)

M3: (mimpin pandonga pisungsung)

KIDUNG PANGUTUSAN
U: (Ngidungaken KPJ 370:1, 2 “Tresna Mring Sesami”)

PANGUTUSAN & BERKAH

PS: Gusti Allah tansah jangkepi kita kangge nindakaken saben timbalan kita ing
jagad menika. Tansah elinga, bilih Gusti Allah paring pitulungan satemah kita
nggadahi tekad kangge mbabaraken sih katresnan lan kaadilan. Sumangga kita
wangsul ing gesang kita piyambak-piyambak. Dene mbenjang kita ngadhepi
karibedan saha maneka warni pepilihan, sampun ngantos dumawah ing dosa.
Ngupadia putusan ingkang bener, putusan ingkang tansah ngluruhaken
asmanipun Gusti lan nuwuhaken tentrem rahayu.

PS: Sakmenika sami nampenana berkah saking Gusti!
“Berkahipun Gusti Allah sumbering gesang, lan Gusti Yesus Kristus jatining
katresnan lan kawilujengan, sarta berkah kakiyatan saking Roh Suci tumrah
tumama, kajiwa-kasarira wonten ing kita sedaya ing dinten punika ngantos
ing selami-laminipun.” Amin.

U: (Ngidungaken NKB 225: “Haleluya, Amin”)

PAWARTOS PASAMUWAN

KIDUNG PANUTUP
U: (Ngidungaken KPJ 431:1, 2 “Gusti Adawuh?)



